
MIONTUAIRISCÍ
Cruinniú an 23 Iúil 2024, 13.00-13.30

AN BHRUISÉIL

Cuireadh tús leis an gcruinniú Dé Máirt, an 23 Iúil 2024 ar 13.03, agus ba é Bernard Guetta 
(Cathaoirleach sealadach) a bhí sa chathaoir.

1. Toghadh an chathaoirligh

Chuir Bernard Guetta fáilte roimh na Comhaltaí. Chuir sé in iúl go bhfuil Hana Jalloul Muro 
(ES, S&D) á chur in ionad Marco Taquinio (IT, S&D), go bhfuil Barry Andrews (IE, Renew) 
á chur in ionad Petras Auštrevičius (LT, Renew) agus go bhfuil Bert-Jan Ruissen (NL, ECR) 
á chur in ionad Emmanouil Fragkos (EL,ECR). Thug sé dá aire ansin go raibh córam ann.

Mhol Jaume Asens Llodrà, thar ceann an Ghrúpa Verts/ALE, Mounir Satouri ina 
Chathaoirleach. Thug Bernard Guetta dá aire gur chuir Rúnaíocht DROI in iúl dó go bhfuil an 
dearbhú maidir le leasanna príobháideacha, an dearbhú maidir leis an gCód Iompair iomchuí 
agus an dearbhú maidir le coinbhleachtaí leasa comhlánaithe ag an Uasal Satouri. D'aontaigh 
an tUasal Mounir Satouri leis an ainmniúchán agus toghadh ina Chathaoirleach é d’aon gháir.

Labhair na daoine seo a leanas: Bernard Guetta, Jaume Asens Llodrà, Mounir Satouri.

Lean an cruinniú ar aghaidh agus ba é Mounir Satouri (Cathaoirleach) a bhí sa chathaoir.

* * * * *

2. Toghadh an chéad leas-chathaoirligh

Mhol Francisco Assis, thar ceann S&D, Marta Temido ina céad Leas-Chathaoirleach. 
D’aontaigh Marta Temido leis an ainmniúchán, dhearbhaigh Mounir Satouri gur líon sí 
isteach an dearbhú maidir le leasanna príobháideacha, an dearbhú maidir leis an gCód Iompair 

iomchuí agus an dearbhú maidir le coinbhleachtaí leasa agus toghadh í ina céad Leas-
Chathaoirleach d’aon gháir.

Labhair na daoine seo a leanas: Mounir Satouri, Francisco Assis, Marta Temido.

3. Toghadh an dara leas-chathaoirleach

Mhol Isabel Wiseler-Lima, thar ceann an Ghrúpa EPP, Łukasz Kohut ina dara Leas-
Chathaoirleach. Dheimhnigh Mounir Satouri go bhfuil na dearbhuithe uile is gá líonta isteach 
ag Łukasz Kohut. D’aontaigh Łukasz Kohut leis an ainmniúchán agus toghadh é ina dara 
Leas-Chathaoirleach d’aon gháir. 

Labhair na daoine seo a leanas: Mounir Satouri, Isabel Wiseler-Lima, Łukasz Kohut.

4. Toghadh an tríú leas-chathaoirleach

Mhol Isabel Serra Sánchez, thar ceann The Left, Rima Hassan ina tríú Leas-Chathaoirleach. 
D’iarr Isabel Wiseler-Lima, thar ceann Ghrúpa PPE, go gcuirfí an vóta sin siar. Thacaigh 
Bernard Guetta, thar ceann Renew Europe, leis an rún seo maidir le cur siar freisin. Rinneadh 
an vótáil chun í a chur siar agus, dá bhrí sin, cuireadh an vótáil ar an tríú Leas-Chathaoirleach 
siar. Toghfar an tríú Leas-Chathaoirleach ag cruinniú a bheidh ann amach anseo.

Labhair na daoine seo a leanas: Mounir Satouri, Isabel Serra Sánchez, Isabel Wiseler-Lima, 
Bernard Guetta.

5. Toghadh an ceathrú leas-chathaoirleach

D’iarr S&D agus Renew Europe ar vóta rúnda chun an vóta don cheathrú Leas-
Chathaoirleach a chur siar. Rinneadh an vótáil chun é a chur siar. Toghfar an ceathrú Leas-
Chathaoirleach ag cruinniú a bheidh ann amach anseo.

Labhair na daoine seo a leanas: Mounir Satouri, Francisco Assis, Bernard Guetta.

6. Dáta agus áit an chéad chruinnithe eile

 5 Meán Fómhair 2024, 9.00-12.30

Cuireadh deireadh leis an gcruinniú ar 13.20.

